
КІРІСПЕ


Фенолды қосылыстар көптеген өсімдік құрамының міндетті бөлігі бола отырып, зерттеушілердің назарына ерекше ілініп отыр. Флавоноидтар фенолды қосылыстардың табиғатта едәуір кең таралған тобына жатады. Флавоноидты қосылыстар құрамындағы негізгі ядроның құрылыс ерекшелігіне әсер етуші топтар және де флавоноидтар қосылыс түзетін заттар мен элементтер жиынтығына байланысты құрылысының өте кең құрылымдық ерекшелігімен сипатталады.

Флавоноидтар – қазіргі таңда өзінің құрамына шамамен алғанда бес мың қосылысты жинақтаған табиғи полифенолдар, оларды капиллярлардың қабырғасын нығайту тәріздей жалпы қабілетіне (Р-витаминді белсенділігіне) байланысты бір топқа біріктіреді.

Р-витаминдік қасиет көрсететіндер флаванондар (гесперидин), флавонолдар (рутин, кверцетин, кверцитрин, изокверцитрин, мирицетин), халкондар (гесперидинметилхалкон), дигидрохалкондар (флоридин), катехиндер (L-эпикатехин, L-эпигалокатехин, L-эпигалокатехингпллат), антоцианидиндер, лейкоантоцианидиндер.

Қазіргі кезде адамдар Р-авитаминозы белгілері баяндалған, олар әсіресе, қозғалыс барысында күшейтетін иық пен аяқ маңы ауырсынуларын, жылдам шаршап-шалдығуын жатқызады. Аурудың едәуір ерекше көріністеріне кенеттен пайда болатын, әсіресе қысым көбірек түсетін бөліктерде және де флавоноидтарды қабылдағанда жойылатын ұсақ тері асты қан ағулары (петехия) жатады. Физиологиялық қысым факторларының әсеріне кенеттен тап болған адамдар ағзасы Р-витаминін қосымша қабылдап отыруды қажет етеді.

Қиын анықталатын экзогенді (біріншілік) Р-витаминді жетіспеушілікке қарағанда эндогенді (екіншілік) жетіспеушілік өте жиі кездеседі. Мысалы, ол капилляр қабырғаларының улы зақымдануларында байқалады. Осы кезде аурудың флавоноидтар әрекет етуінің тоқтауынан, я болмаса олардың фармакодинамикалық әсерінің бұзылуынан болғанын яғни әрдайым нақты себебін анықтау мүмкіндігі бола бермейтінін атау қажет. Капиллярлардың жарылғыштығының жоғарылауы гипертонияда, жүкті әйелдердің жерік кезінде, алиментарлы ісінуде, диабетте, мырыш пен висмут препараттарын қабылдағанда, дикумаринтерапия салдарынан, аллергиялық жағдайда, сәулелі ауруларда, қорғасынмен, хлороформмен және басқа да химиялық заттармен улану кезінде кездеседі.

ФЛАВОНОИДТАРДЫҢ ЖАЛПЫ СИПАТТАМАСЫ, ФИЗИКА-ХИМИЯЛЫҚ ҚАСИЕТТЕРІ ЖӘНЕ ЖІКТЕЛУІ 
Флавоноидтар деп С6-С3-С6 көміртекті бірліктерден тұратын фенилпропанды қаңқасының негізінде түзілген бензо-γ-пирон туындыларының табиғи биологиялық белсенді қосылыстарының тобын айтамыз. Бұлар сақинасында оттегі атомы бар гетероциклдық қосылыстар.

Хромонда α жағдайындағы сутегі атомын фенил тобына алмастырғанда А және В екі ароматтық қалдықтан және үшкөміртекті тізбектен тұратын (пропандық қаңқа) 2-фенил-(а)-бензо-γ-пирон немесе флавон түзіледі. Флавоноидтар атауы арқылы (лат. flavus – сары, себебі алғаш рет өсімдіктен алынған флавоноидтар сары түсті болған, кейіннен олардың көпшілігі түссіз болатындығы анықталған) бір-бірімен генетикалық байланысты, бірақ әр түрлі фармакологиялық әсерге ие түрлі қосылыстар біріктірілген.

Таралуы
Флавоноидтар өсімдік әлемінде кеңінен таралған. Флавоноидтарға әсіресе раушангүлділер (долана түрлері, қара жемісті арония), бұршақтар (жапон софорасы, егістік қуаңдәрі, мия), тарандар (таран түрлері – бұрыш, айланшөп, құс таран, қарақұмық), астерлер (құмдық салаубас, батпақ ақшайыр, түймешетен), тауқалақайлар (өзекті сасықшөп) және басқа тұқымдастарына жататын жоғарғы сатыдағы өсімдіктер бай. Флавоноидтарды, әсіресе, тропикалық және альпалық өсімдіктерден жиірек кездестіруге болады. Флавоноидтар төменгі сатыдағы өсімдіктерден жасыл балдырлар (балдыршөп), спора түзетіндер (мүктер, усасыр), қырықбуындар (дала қырықбуыны) және кейбір жәндіктерден (мәрмәрдай-ақ көбелек) де айқындалған. Флавоноидтар өсімдіктердің түрлі бөліктерінде, көбінесе жер үсті бөліктерінде: гүлдерінде, жапырақтарында, жемістерінде жиі кездеседі, ал жер асты бөліктерінде және өсімдік сабақтарында (мия, байкал томағашөбі, егістік қуаңдәрі) біршама аз кездеседі. Әсіресе, оларға жас гүлдер мен піспеген жемістер өте бай. Жасуша сөлінде еріген күйінде таралған. Флавоноидтардың өсімдіктегі мөлшері әр түрлі, орташа есеппен 0,5-5%, кейде 20%-ға дейін (жапон софорасының гүлінде) жетеді. Өсімдіктерде флавоноидтар гликозидтер түрінде және бос күйінде кездеседі. Ферменттердің әсерінен олар агликондар мен қанттарға дейін ыдырайды. Қанттардан D-глюкоза, D-галактоза, D-ксилоза, L-рамноза және L-арабиноза, D-глюкурол қышқылын кездестіруге болады. Барлық флавоноидты гликозидтер үш топқа бөлінеді, олар O-гликозидтер, С-гликозидтер және кешенді қосылыстар.
Флавоноидтардың жинақталуына әсер етуші факторлар
Негізгі факторларға өсімдіктің жасы мен даму сатысы жатады. Жас өсімдіктерде бұлар көп, кәрі өсімдіктерде олардың мөлшері азая түседі. Шанақтану және гүлдеу кезеңінде өсімдіктің гүлінде, жапырағы мен шөбінде флавоноидтардың едәуір жоғары мөлшері байқалады, ал жеміс беру кезеңінде олардың мөлшері төмендейді. Жемісі мен тұқымында  толық пісу кезеңінде, тамырында – күзде, жер үсті бөлігі солған кезеңде флавоноидтар мөлшері жоғарылайды. Қоршаған ортаның факторлары (жарық, топырақ, ылғал, теңіз деңгейінің биіктігі және т.б.) да флавоноидтардың жинақталуына едәуір әсер етеді. Оңтүстік және биік таулы аудандарда жарықтың әсерінен және микроэлементтерге бай топырақта флавоноидтар мөлшері жоғарылайды.
Флавоноидтардың биологиялық маңызы

Өсімдік тіршілігіндегі флавоноидтардың биологиялық ролі әлі жеткіліксіз зерттелмеген. Кейбір авторлардың пікірінше флавоноидтар төмендегі келтірілген маңызды процесстерге қатысады:

– өсімдіктегі тотығу-тотықсыздану процесстеріне;

– иммунитеттің пайда болуына;

– өсімдікті ультракүлгін сәулелер мен төмен температураның қолайсыз әсерінен сақтауда.


Болжам бойынша флавоноидтар ультракүлгінді сәулені (330-350 нм) және көрінетін сәуленің белгілі бір бөлігін (520-560 нм) жұту қабілетінің арқасында өсімдік ұлпаларын артық радиациядан сақтай алады. Мұны флавоноидтардың өсімдіктің эпидермальды (жоғары бетке жақын) жасушаларында орналасуымен дәйектейді, әсіресе жоғарғы сатыдағы өсімдіктердің ұрықтану және көбею процесінде. Флавоноидтар өсімдіктердің жемістері мен гүлдеріне әр түрлі түс бере отырып, жәндіктердің назарын аудара отырып өсімдіктердің тозаңдануына белгілі әсер көрсетеді. Кейбір флавоноидтар аскорбин қышқылын тотығудан сақтайды, яғни антиоксиданттар қызметін атқарады. Өзектің экстрактивті заттар құрамына ене отырып флавоноидтар оған ерекше беріктілік береді және оның патогенді саңырауқұлақтардың зақымдауына төзімділігін күшейтеді.
Жіктелуі

С6-С3-С6 пропан қаңқасының тотығу және гидроксилдену дәрежесіне және фенилды радикалдың орналасуына тәуелді флавоноидтар бірнеше топқа бөлінеді. В сақинасының орналасу жағдайына қарай оларды меншікті флавоноидтарға (эуфлавоноидтар), изо- және неофлавоноидтарға жіктейді.

Флавондар – түссіз немесе аздаған сары түсті заттар, олардың гидроксилденген формалары (флавон апигенин) түймешетен мен түймедақтың гүлдерінің құрамына кіреді. Фенил тобы екінші жағдайда орналасқан.

Изофлавондарда (дала қуаңдәрісінің тамырлары) фенил тобы үшінші жағдайда орналасқан.
Флавонолдар – күңгірт-сары түсті заттар. Флавондардан үшінші жағдайдағы ОН тобының болуымен ажыратылады.
Гидроксил топтар санының көбеюіне және олардың орналасу жағдайына тәуелді олардың түсі қоюлана түседі. Жиі, 4-5 гидроксил тобы бар қосылыстар кездеседі, мысалы кверцетин – 3,5,7,3΄,4΄ – пентагидрооксифлавонол.
Медицинада рутин гликозидінің – 5,7, 3΄,4΄– тетрагидрооксифлавонолдың үлкен маңызы бар. Рутин қарақұмықтың, тарандардың (бұрыш, айланшөп, құс тарандарда) құрамына кіреді. Жеті гидроксил тобы бар қосылыстар да кездеседі. Гидроксилдерді метилдеу негізгі бояудың түрлі түстерін көбейтеді.

Флавонондарда (флавонның гидрирленген туындысы) флавонмен салыстырғанда 2-ші және 3-ші көміртегі арасында қос байланыс болмайды. Бұлардың өкілдері гесперетин (гликозид күйінде цитрус жемістерінде болады), гликозид ликвиритин (мия тамырында болады және оған сары түс береді).

Флавонондардың флавонолдан айырмашылығы оларда 2-ші және 3-ші жағдайдағы көміртектер арасында қос байланыс болмауы. ОН-тобы флавонолдағыдай 3-ші көміртегінде орналасқан. Флавонолдың қаңқасын аромадендрин гликозиді құрайды, ол эукалипт жапырағында кездеседі.
Флавоноидтарға халкон туындылары, катехиндер, антоцианидиндер, аурондар жатады. Катехиндер полифенолға жатады, олар конденсирленген илік заттар құрамына кіреді. Катехиндер едәуір тотықсызданған флавоноидты қосылыстар болып келеді. Гүлдердің түсінің қызыл және көк түсті болуы оның құрамындағы антоцианидиннің болуына байланысты. Ортаның рН мәніне тәуелді гүлдердің түсі өзгеріп отырады. Қышқылдық ортада олар қызғылт, қызыл түс түзеді, ал сілтілі ортада әртүрлі реңдерімен көгілдірден көкшілге дейін өзгереді. Аурондардың құрылымы әр түрлі болады. Олар астерлер тұқымдасының өсімдіктерінде кездеседі. Өсімдікте гликозид күйінде болады.
Изофлавоноидтар өсімдікте изофлавон туындылары ретінде кездеседі.

Генистеин – 5,7,4 – үшокси-изофлавон және даидзеин – 5,7,3,4 – тетраокси-изофлавон фасоль және бұршақтар тұқымдасына жататын басқа өсімдіктерінің бұршақ қырларында кездеседі.
Формононетин – 7,4 – метокси-изофлавон және оның 7-глюкозид-ононин қуаңдәрінің тамырында кездеседі.

 формононетин
Флавоноидтардың басқа класстары
1. Ксантондар.

Алпизарин және оның 6-С-гликозиды – мангиферин толғақшөп және альпа тиынтақ шөптерінің құрамына кіреді.
2. Флаволигнандар – силибин, силимарин шұбар алатікен жемістерінің құрамында анықталды.

Физикалық қасиеттері
Катехиндер, лейкоантоцианидиндер, флаванонолдар, изофлавондар – түссіз; флаванондар, флавондар, флавонолдар – сары түсті; халкондар мен аурондар – қызғылт түсті; антоцианидиндер ортаның реакциясына тәуелді қызыл, көк немесе күлгін аморфты немесе қиыршықты заттар, иіссіз, ащы дәмді, белгілі бір балқу температураға ие (гликозидтер – 100-1800С, агликондар 3000С-ге дейін).
Ерігіштігі. Гликозидтер, катехиндер және лейкоантоцианидиндер суда, этанолда және түрлі концентрациядағы метанолда жақсы ериді, органикалық еріткіштерде (диэтил эфиры, хлороформ, ацетон) ерімейді. Катехиндер мен лейкоантоцианидиндерден басқа бос агликондар суда ерімейді, бірақ этанолда, метанолда және басқа органикалық еріткіштерде (диэтил эфиры, хлороформ, ацетон) жақсы ериді. Барлық флавоноидтар пиридинде, диметилформамидте және сілтілерде жақсы ериді.

Барлық флавоноидтар оптикалық белсенді, УК-сәуледе флюоресценцияға қабілетті, жұтылудың екі максимумы бар өзіне тән УК (ультра күлгін) және ИҚ (инфра қызыл)-спектрлерге ие.
Химиялық қасиеттері

Химиялық қасиеттері флавоноидтардың құрылыс ерекшелігімен ондағы ароматтық және пиранды сақиналардың, функционалды топтың болуымен сипатталады.

1. Гликозидтер ферментативті және қышқылдық гидролизге ұшырап агликондар мен қанттарға дейін ыдырайды. О-гликозидтер гидролизге оңай ұшырайды, С-гликозидтер – тек қатаң жағдайда Килиани қоспасы (концентрлі хлорсутек және сірке қышқылдарының қоспасы) әсерінен.
2. А және В сақиналарының болуына байланысты флавоноидтар төменде көрсетілген қабілеттерге ие:
– металдар (темір, алюминий, цирконий) тұздарымен кешенді қосылыстарды түзу. Мысалы, темір тұздарымен гидроксил тобының санына қарай жасыл, көк және қоңыр түсті, ал алюминий тұздарымен – сары, сарғыш-жасыл флюоресценциямен тұздар түзіледі;

– диазоний тұздарымен азобояғышты түзіп азобайланыстар реакциясына түседі.
3. Құрамында пиронды цикл бар флавоноидтар (флавондар және флавонолдар) келесі қасиеттерге ие:
– металды магний немесе мырыш және қышқылдың әрекеттесу реакция нәтижесінде алынған атомдық (бос) сутекпен қышқылды ортада антоцианидиндерге дейін тотықсыздану (Синод сынамасы немесе цианидинді сынама);
– сілтіде ери отырып суда еритін феноляттар түзеді.

4. Құрамында пиранды циклы  бар флавоноидтар (катехиндер, лейкоантоцианидиндер) флавон және флавонол туындыларына дейін жеңіл тотығуға қабілетті.
5. Флавоноидтар қатаң жағдайда сілтімен балқытқанда құрылымдық бөліктерге ыдырайды, бұл оның құрылысын анықтау үшін қолданылады.
Физикалық және химиялық қасиеттерін шикізаттың өзі екендігін және сапасын анықтауда пайдаланады.
ҚҰРАМЫНДА ФЛАВОНОИДТАРЫ БАР ДӘРІЛІК ӨСІМДІК ШИКІЗАТЫН ТАЛДАУ

Флавоноидтардың агликондары мен гликозидтерінің спиртте ерігіштігін ескере отырып флавоноидтарды шикізаттан метанол немесе этанолмен экстракциялау арқылы бөліп алады. Спиртті сығындыны буландырып су қосады. Салқындатқаннан кейін бейполярлы заттар (ақуыздар, майлы майлар, стериндер, хлорофилл) тұнбаға түседі, оларды бөліп алады. Жиі жағдайда іліспелі заттарды аластату үшін шикізатты алдын ала хлороформмен өңдейді, яғни “майсыздандырады”, содан соң түрлі концентрациядағы спиртпен экстракциялайды. Спиртті сығындыны зерттейді. Сапалық және сандық талдаулар жүргізеді.

Сапалық талдау

Шикізаттың өзі екендігін анықтау үшін талдауда сапалық реакциялар мен хроматографиялық зерттеулер жүргізеді.

Сапалық реакциялар

1. Синод сынамасы (цианидинді сынама). Реакция флавоноидтардың тотыққан түрлерінің антоцианидинге дейін бөліну сәтіндегі сутегімен тотықсыздануға қабілеттілігіне негізделген. Қышқылдық ортада оксони тұздары түзіледі, олардың түсі флавоноидтың құрылысына байланысты болады (Музычкина Р.А., 2002).

Флавондар қызғылт-сары-қызыл түсті, ал флавонолдар қызғылт түстен қызыл күреңге дейін боялған тұздар түзеді.

[image: image11.png]27

H O Kespuew QH

HTOLMEHIAVH XN0pUE,





Антоцианидиндер, халкондар және аурондар қышқыл ортада боялған оксони тұздарын бірден береді.


Бұл реакция Мемлекеттік фармакопеяның (МФ) ХІ басылымында (2 том, 1990) құмдық салаубас гүлдерінің өзі екендігін анықтау үшін берілген.

2. Бриант сынамасы. Бұл сынаманы цианидинді сынама оң нәтиже

бергенде жүргізеді.

Бұл реакция шикізатта гликозидтер мен агликондардың бар екендігін қорытындылауға мүмкіндік береді.


Синода сынамасы жүргізілген шыны пробиркаға октанол қосады да шайқайды, егер:

– бояу октанолға ауысса, онда шикізатта тек октанолда еритін агликондар ғана бар;

– бояу сулы фазада қалса – шикізатта тек гликозидтер бар;

– екі қабаты да боялса – онда шикізатта флавоноидтар гликозид күйінде де агликон күйінде де болғаны.

3. Темір тұздарымен (тотыққан темір хлоридімен) реакция, мұнда егер флавоноидтар – үшокси туындылары болса, онда қара-көк түсті, егер диокси туындылары болса, онда жасыл түсті кешенді қосылыстар түзіледі.
4. Алюминий хлоридінің 2-5% спиртті ерітіндісімен реакция. Мұнда карбонильді және окситобының арасында сары-жасыл флюоресценция беретін сутекті байланыстардың пайда болу нәтижесінде хелатты кешендер түзіледі.


Бұл реакция МФ ХІ басылымында (2 том, 1990) шайқурайдың, бұрыш және құс тарандардың өзі екендігін анықтау үшін берілген. Цирконий тұздарымен осыған ұқсас кешендер түзіледі.

5. Қорғасын негізгі ацетатының 1%-қ ерітіндісімен реакция. Антоцианидиндер көк түсті аморфты тұнба түзеді. Флавондар, халкондар және аурондар ашық-сары түсті тұнба түзеді.
6. Флавондар мен флавонолдар 10% спиртті ерітіндісімен әсер ету арқылы сары түсті феноляттар түзу реакциясы. Антоцианидиндер сілтілермен көк түстен зәйтүн-жасыл түске дейінгі тұздар түзеді.

7. Диазоқосылыстармен азобайланыстар түзу реакциясы. Мұнда қызғылт-сары, қызыл немесе шие түстес қызыл азобояғыштар пайда болады.

8. Вильсон реактивімен (0,5 грамнан бор және лимон қышқылдарының метанолдағы ерітіндісі) борлы-лимон реакциясы.

Флавоноидтардың фуранохромондардан айырмашылық реакциясы. Флавоноидтар бор қышқылымен ашық-сары флюоресценциялы сары түсті кешен түзеді, ол лимон қышқылының әсерінен ыдырамайды.

Хроматографиялық зерттеулер

Флавоноидтарды ұқсастыру және бөлу үшін қағазды хроматография (ҚХ), колонкалы хроматография және сорбенттің жұқа қабатындағы хроматография (ЖҚХ) әдістері қолданылады. Флавоноидтар олардың әртүрлі ерігіштігі, сорбциялық қабілеті, сонымен бірге көрінетін және фильтрленген ультракүлгін сәуледе түрлі хромогенді реагенттермен айқындау алдында және айқындаудан соң заттардың ерекше өзіне тән бояуларының арқасында хроматографиялық талдауға өте ыңғайлы.

Бұл үшін еріткіштердің әртүрлі жүйелерін пайдаланады:

– ҚХ жиі жағдайда БСС (бутанол-сірке қышқылы-су) 4:1:5; 4:1:2;
– ЖҚХ – хлороформ-метанол 8:3; 8:2.
Флавоноидтарды хроматограммадағы УК-сәулесіндегі ерекше сәуле таратуына, жарқырауына және хромогенді реактивтермен анықтағаннан кейін ұқсастырады.

Катехиндер мен лейкоантоцианидиндер флюоресценция бермейді. Флавондар және изофлавондардың гликозидтері көгілдір немесе көк түсті сәуле береді, флавонолдардың гликозидтері – күңгірт қоңыр немесе қара, флавондардың агликондары – қоңыр, флавонолдардың агликондары – сары, халкондар мен аурондар сары немесе қызғылт-сары сәуле береді.

Флавоноидтарды хроматограммада айқындау үшін төмендегілерді пайдаланады:

1. 25%-дық аммиак буы. УК-жарық әсерінен дақтың бояуы күшейе түседі немесе бояу түсі сарыға дейін өзгереді.
2. Алюминий хлоридінің 2-5% спиртті ерітіндісі УК-жарықта сары-жасыл флюоресценция, көрінетін жарықта – сары түсті сәуле береді.

3. Катехиндерді концентрленген хлорсутекті қышқылындағы ванилиннің 1% ерітіндісінде анықтайды, көрінетін сәуледе – қызыл түске боялуы байқалады.

Кейде, сирек жағдайда Вильсон реактивін, цирконий хлорокисінің 2%-дық метанолды ерітіндісін, бесхлорлы сурьманың хлороформдағы ерітіндісін, диазореактивті пайдаланады.

МФ ХІ басылымында (2 том, 1990) ҚХ әдісімен итошаған шөбінің құрамындағы халкондар мен аурондарды, қуаңдәрі тамырындағы изофлавондарды; долана жемістері мен гүлдеріндегі флавоноидтарды “Силуфол”-да ЖҚХ дала қырықбуынының шөбіндегі флавон-5-гликозидтерді зерттеу әдістемелері көрсетілген.
Сандық анықтау

Дәрілік өсімдік шикізатының құрамындағы флавоноидтарды сандық анықтау үшін талдаудың физика-химиялық әдістерін қолданады. Көбінесе фотоэлектроколориметриялық және спектрофотометриялық әдістер қолданылады.
Фотоэлектроколориметриялық (ФЭК) әдіс

ФЭК әдіс флавоноидтардың металл тұздарымен және диазони тұздарымен азобайланыстар түзу реакциялары арқылы алынған боялған ерітінділерінің оптикалық тығыздығын өлшеуге негізделген.

МФ ХІ басылымында (2 том, 1990) ФЭК әдісін үшжапырақты субеденің құрамындағы флавоноидтар суммасын анықтау үшін ұсынады. Бұл үшін алдымен шикізатты хлорофилден хлороформмен тазартып алады, флавоноидтардың спиртті сіріндісін алып, бұдан соң диазотталған стрептоцидпен азобояғыш түзу реакциясын жүргізеді де ФЭК-дің көмегімен боялған ерітіндісінің оптикалық тығыздығын өлшейді. Флавоноидтар суммасының мөлшерін рутиннің стандартты үлгісі бойынша құрастырылған калибрлі график бойынша есептейді.

Спектрофотометриялық әдіс (СФӘ)
СФ әдіс флавоноидтардың немесе олардың боялған кешенді ерітінділерінің белгілі бір толқын ұзындығында монохромды жарықты жұту қабілетіне негізделген.
1. Төмендегі өсімдіктерден спиртті сіріндіні бөліп алып, меншікті жұтылуды анықтайды:

– құмдық салаубас гүлдері үшін 315 нм толқын ұзындығындағы жұтылуын өлшеп, мемлекетті стандартты үлгісінің (МСҮ) – изосалипурпозидтің оптикалық тығыздығын пайдалана отырып изосалипурпозидке шаққанда флавоноидтардың мөлшерін есептейді;
– қуаңдәрі тамырларындағы ононинге шаққанда изофлавоноидтардың мөлшерін анықтау үшін 260 нм толқын ұзындығында МСҮ – онониннің оптикалық тығыздығын есепке алады;
– түймешетен гүлдері үшін буфер ерітіндісіндегі флавоноидтар мен фенолкарбон қышқылдарының оптикалық тығыздығын өлшейді және МСҮ – лютеолиннің оптикалық тығыздығын пайдалана отырып лютеолинге шаққанда флавоноидтар мен фенолкарбон қышқылдарының мөлшерін есептейді.
2. Келесі өсімдіктерден спиртті сығындысын алып, алюминий хлоридінің 2%-дық спиртті ерітіндісімен кешенді қосылыс түзу реакциясын жүргізіп, оптикалық тығыздықты өлшейді:
– шайқурай шөбінің рутинге шаққанда рутиннің МСҮ-нің оптикалық тығыздығын есепке алады;
– бұрыш таран шөбінің кверцетинге шаққанда кверцетиннің алюминий хлоридімен кешенді қосылысының жұтылу меншікті көрсеткішін есепке алады;

– құс таранның авикуларинге шаққанда авикулариннің алюминий хлоридімен кешенді қосылысының жұтылу меншікті көрсеткішін есепке алады.

3. Көк гүлкекіренің гүлдерінен 1%-дық хлорсутекті қышқылы ерітіндісімен антоциандардың сығындысын алады, бұл кезде боялған оксони тұздары түзіледі. Олардың оптикалық тығыздығын өлшеп  цианидиннің 3,5 дигликозидіне (цианинге)  шаққанда цианиннің хлорсутек қышқылының 1% ерітіндісіндегі жұтылу меншікті көрсеткішін есепке алып, антоциандардың мөлшерін анықтайды.

Хроматоспектрофотометриялық әдіс


Хроматоспектрофотометриялық әдіс – флавоноидтарды сандық анықтауда қолданылатын едәуір жетілдірілген әдіс. Ол хроматография әдісімен бірге жүргізіледі, әрі заттар жиынтығын тазартуға және оларды жеке бөліп алуға мүмкіндік береді.
1. Флавоноидтарды сорбенттің жұқа қабатында алдын-ала бөлу (долана
гүлдері үшін). Анықтау сатылары:

– спирт сығындысын алады;

– сығындыны тазартады;

– флавоноидтарды “Силуфол” тақтасында хлороформ-метанол (8:2) еріткіштер жүйесінде гиперозидтің МСҮ куәгермен бірге хроматографиялық әдіспен бөледі;

– тақтадағы гиперозид пен куәгерді УК-жарықта ұқсастырады;

– гиперозидті және МСҮ-ні диоксан мен су (1:1) қоспасымен жеке элюациялайды;

– зерттелетін ерітіндінің және МСҮ ерітіндінің 365 нм толқын ұзындығында оптикалық тығыздықтарын өлшейді;
– гиперозид мөлшерін есептейді.

2. Флавоноидтарды полиамидті колонкада алдын ала бөлу (долана жемістері үшін). Анықтау сатылары:

– спирт сығындысын алады;
– спиртті аластатып қалдықты натрий хлоридінің 10%-дық ерітіндісімен өңдейді;
– алынған ерітіндіні полиамидті колонкаға енгізеді;

– колонкадағы флавоноидтарды 95% этанолмен элюациялайды, сары түске боялған элюатты  25 мл өлшеуіш колбаға жинайды;

– элюаттың оптикалық тығыздығын 365 нм толқын ұзындығында өлшейді;
– салыстыру үшін флавоноидтардың элюаттарына ұқсас алынған гиперозидтің МСҮ элюатының оптикалық тығыздығын өлшейді;

– флавоноидтардың мөлшерін гиперозидке шаққанда гиперозидтің МСҮ  элюатының оптикалық тығыздығын есепке алып анықтайды.
3. Батпақты ақшайыр шөбін сандық анықтау жүргізудің келесі сатылары

белгіленген:

– спирт сығындысын алады;

– спиртті аластатып қалдықты натрий хлоридінің 10%-дық ерітіндісімен өңдейді;
– алынған ерітіндіні полиамидті колонкаға енгізеді;

– колонкадағы флавоноидтарды 95% этанолмен элюациялайды, күңгірт-сарғыш түске боялған элюатты  50 мл өлшеуіш колбаға жинайды;

– элюаттың оптикалық тығыздығын 338 нм толқын ұзындығында өлшейді;

– салыстыру үшін флавоноидтардың элюаттарына ұқсас алынған калий бихроматының стандартты үлгісі ерітіндісінің оптикалық тығыздығын өлшейді;

– флавоноидтардың мөлшерін А гнафалозидке шаққанда калий бихроматының стандартты үлгісі ерітіндісінің оптикалық тығыздығын және А гнафалозидке шаққанда калий бихроматының есептеу коэффициентін, сонымен бірге полиамидті сорбенттегі А гнафалозидінің толық емес элюациялау түзету коэффициентін есепке алып анықтайды.
4. Толғақшөп шөбінің құрамындағы ксантондарды сандық анықтау сатылары:
– қышқылданған 60%-дық этанолмен сығындыны алады;

– 2 мл сығындыны полиамидті сорбент колонкасына енгізеді;

– ксантондарды 95%-дық этанолмен элюациялап, сары түске боялған элюатты 50 мл-лік өлшеуіш колбаға жинайды;

– алюминий хлоридінің боялған кешенді ерітіндісін алады;

– боялған кешеннің оптикалық тығыздығын өлшейді;

– салыстыру үшін алпизарин мен алюминий хлориді боялған кешені МСҮ-ң оптикалық тығыздығын өлшейді;
– ксантондардың мөлшерін алпизаринге шаққанда алпизарин мен алюминий хлориді боялған кешені МСҮ-ң оптикалық тығыздығын есепке алып анықтайды.

ШИКІЗАТТЫ ЖИНАУ, КЕПТІРУ ЖӘНЕ САҚТАУ

Шикізатты жинау өсімдікте флавоноидтардың едәуір көп жиналу фазасында жүргізеді. Шикізатты жинау келесі кезеңдерде жүргізеді:

– шанақтану: жапон софорасының шанақтары, итошаған шөбі үшін;

– гүлдеу алдында: құмдық салаубас, түймешетен гүлдері, сасықшөп шөбі үшін;

– жаппай гүлдеу кезеңі: гүлкекіре гүлдері, шайқурай, бұрыш, айланшөп, құс тарандардың, түктігүлді астрагалдың, шегіргүлдің, батпақты ақшайырдың шөптері үшін;

– вегетация кезеңінде: дала қырықбуынының шөбі, қытай шайының жапырақтары үшін;

– жеміс беру: долана, арония, жапон софорасы жемістері үшін;

– күзде қуаңдәрі мен байкал томағашөбінің тамырлары үшін;
– мияның тамырларын жыл бойына жинауға болады.


Шикізатты жинаған соң тез арада кептіру керек, себебі флавоноидты гликозидтер ферменттердің әсерінен және ылғал қатынасында қант пен агликонға жеңіл гидролизге ұшырайды, ал бос агликондар тотығуы мүмкін. Шикізатты көлеңкелі жерлерде немесе жасанды және табиғи жылытумен кептіргіштерде кептірген дұрыс.


Мысалы, егер флавоноидтар шикізаттың құрамында гликозидтер күйінде болса шикізатты кептіргіштерде 500-600С температурада немесе көлеңкелі ашық ауада, жақсы желдетілген бөлмелерде кептіреді. Күн сәулесінде кептіруге мүлдем болмайды. Баяу кептіру әсіресе күн астында флавоноидтардың толық бұзылуына алып келеді. Шикізатты ылғалдан және тіке күн сәулелерінен қорғау керек. Шикізатты тығыз жабылатын ыдыста құрғақ, жақсы желдетілген бөлмелерде жалпы тізім бойынша сақтайды.

ФЛАВОНОИДТАРДЫҢ МЕДИЦИНАДА ҚОЛДАНЫЛУЫ ЖӘНЕ ОЛАРДЫҢ ПРЕПАРАТТАРЫ

Флавоноидтарға бай дәрілік өсімдік шикізаттарының терапевтикалық қолдану диапазоны өте кең. Флавоноидтарды адам ағзасына кез-келген әдіспен енгізу барысында оның ешқандай улы әсері болмайды.


Басқа биологиялық әсерлерінен бұрын флавоноидтардың тамырларды нығайту әсері анықталған. Флавоноидтар капиллярлық жүйенің күйіне жағымды әсер көрсетеді: капиллярлардың жоғары патологиялық өткізгіштігі төмендейді және олардың сынғыштығы жойылады. Р витаминінің дәл осы қасиеті оның терапевтикалық қолданылуына кең мүмкіндіктер береді, себебі қан тамырларының өткізгіштігі мен сынғыштығының жоғарылауы адам патологиясында айтарлықтай жиі кездеседі. Мысалы, тамырлар қабырғаларының өзгеруі ревматизмде, гипертония ауруында, Базедов ауруында, пневмонияларда және басқа көптеген инфекциялық ауруларда байқалады. Аскорбин қышқылының ағзада сақталуына және мүшелерде, әсіресе бүйрек үсті бездерінде жиналуына флавоноидтардың әсер етуі анықталды. Осы мәліметтерді ескере отырып С-гиповитаминозды науқастарға флавоноидтарды аскорбин қышқылымен бірге қабылдауға кеңес береді.

Бұдан басқа флавоноидтар лимфоағынның жұмысын реттейді, мұны оның сірә ісінуге қарсы әсерімен байланыстыруға болады. Тамырларға әсерімен қатар флавоноидтардың әлсіз кардиотоникалық әсер ететін қасиеті де бар, олар жүректің соғуын сиретіп, олар амплитудасын жоғарылатуға қабілетті. Басқа мәліметтер бойынша кверцетин, рутин және басқа флавонолдар шаршаған немесе гиподинамикалық жүректің жұмысын қалыпқа келтіріп, жүрек соғуын реттейді. Кейбір флавоноидтар әлсіз гипотензивті әсерге ие.

Флавоноидты қосылыстар қанның құрамына әсер етіп, холестерин мен γ-липопротеидтердің мөлшерін төмендетеді, мұны әсіресе кверцетиннің, лютеолиннің және басқа Р-витаминді препараттардың әсерінен байқауға болады.
Флавоноидтар әсерінің әр алуандығы


Флавоноидтар өздерінің физикалық және химиялық қасиеттерімен ерекшеленеді, сондықтан оларды белгілі бір ыңғай әсерімен шектеуге болмайды. Дегенмен, кейбір әсерлер оларға тән: олар капиллярлардың өткізгіштігінің бұзылуында, жүрек және қан тамырларының қызметі нашарлағанда, асқорыту жолдарының тырысуында жағымды әсер көрсетеді. Сол немесе басқа дәрілік өсімдіктердің емдік қасиетіне флавоноидтардың қосатын үлесі күмәнсіз маңызды.

Құрамында флавоноидтары бар көптеген шикізаттарды №79 18.03.1997 жылғы бұйрық бойынша дәрігердің рецебінсіз дәріханада сатуға рұқсат етілген.


1. Экстемпоральды рецептурада дәрілік өсімдік шикізаттары тұнба, қайнатпа және жинақ күйінде қолданылады.

2. Фармацевтикалық фабрикаларда экстракциялық препараттары ретінде тұндырмасы мен экстрактысын дайындайды:

– сасық шөптің, шайқурайдың, байкал томаға шөбінің, долананың, қуаң дәрінің, жапон софорасының тұндырмалары;

– долананың, су бұрышының сұйық экстрактары;

– салаубас гүлдерінің құрғақ экстрактысы.
3. Зауыттарда мына препараттар шығарылады:
– жапон софорасының шанақтарынан алынатын рутин мен кверцетин;

– мия тамырынан флакарбин және ликвиритон;

– шәйқурай шөбінен новоиманин;

– түймешетен гүлдерінен танацехол;

– салаубас гүлдерінен фламин және т.б.

Жаңа галенді дәрілік заттар дамытылып әр жылы препараттар номенклатурасы толықтырылып отырады.

Дәрілік өсімдік шикізатын өңдеумен айналысатын зауыттарда шикізаттар кесілген-пресстелген күйде, брикет және жинақ түрінде шығарылады. Флавоноидтар фармакологиялық әсердің кең спектріне ие.
1. Р-витаминді белсенділік. Р витамині деп (латын. permeability өткізгіштік) капиллярлық тамырлардың сынғыштығы мен өткізгіштігін азайта отырып С витаминінің жетіспеушілігін жартылай реттейтін қабілеті бар флавоноидты қосылыстардың жиынтығын атайды. Бұл қасиеттер шәй жапырағында, алмада, цитрустарда, жуада, жылқы қымыздықта, қарақұмықтың гүлдері мен жапырақтарында, арония мен итмұрынның жемістерінде, лейкоантоциандар және антоциандармен боялған көптеген жемістер мен жидектерде өте жоғары. Барлық дерлік өсімдіктерде Р-витамині С-витаминімен бірге кездеседі. Олар бір-бірінің капиллярларын нығайту әсерін жоғарлатады, биохимиялық “байланыста” бір-біріне қажетті, бірақ бір-бірінің орнын басып ала алмайды. Сонымен Р-витаминді белсенділік көрсететін түрлі флавоноидтар (150 флавоноидты қосылыстардан аса Р витаминді белсенділік әртүрлі дәрежеде) капиллярлардың сынғыштығы мен қабырғаларының өткізгіштігін тек витамин жетіспеушілігінен ғана емес, сонымен қатар қабыну процесстерде, әртүрлі генездің капилляртоксикоздарында, аллергияларда алдын алып сақтандырып отырады. Осыған байланысты олардың медицинада қолдану көрсеткіштері өте кең. Р-витаминдік белсенділікке ие:

– шай жапырақтарындағы катехиндері;
– цитрустар экзокарпийіндегі флаванондары;
– жапон софорасының шанақтарындағы (рутин, кверцетин), шәйқурай шөбіндегі (гиперозид) флавонолдары;
– аронияның жемістерінен алынған жас сөлі және өңделген жұмсағы.
2. Несеп айдайтын белсенділігі. Көптеген өсімдіктердің несеп айдайтын әсері күмәнсіз немесе оны маңызды дәрежеде өсімдікте флавоноидтардың әртүрлі топтарының және жеткілікті жоғары мөлшерде болуымен байланыстырады. 

Айқын несеп айдайтын әсері бар өсімдіктерге (флавоноидтардың әртүрлі шамасымен) дала қырықбуынын, құс таранды, бояулық риянды, бояу дрокін, гүлкекірені, верескіні, қара ырғайды, лабазникті, қуаңдәріні, жарықдәріні, қайыңның жапырақтары мен бүрлерін, теректің бүрлерін, қасқыржемді, ақжелкенді, жүгеріні (шашағын), қымыздықты жатқызуға болады.

Құрамында флавоноидтары бар өсімдіктерді қолдану несеп қышқыл диатездің дамуына, диабетгенді әсерге (керісінше, флавоноидтар аздап гипогликемиялық әсер көрсетеді), қышқылдық-негіздік баланстың өзгеруіне калий жетіспеушілігіне алып келмейді. Флавоноидтардың несеп айдайтын қасиетін олардың бүйрек тамырларын кеңейтуімен және біріншілік несептің фильтрлеудің күшейтуімен (эуфиллин сияқты) байланыстырады. Бүйрек және жүрек ауруларынан болатын ісінуде гүлкекіре гүлдерінің, итошаған шөбінің, шегіргүл шөбінің тұнбаларын, қуаңдәрінің тұндырмасын қолдануға ұсынады. Қан айналуының жетіспеушілігінен туындайтын жүрек ауруларынан болатын ісінуде дала қырықбуыны шөбінің тұнбасын қолдануға болады. Бүйрек тас ауруларында құстаран шөбінің тұнбасын, құрамында дала қырықбуынының экстрактысы бар марелин қолдануға ұсынады.
3. Өт айдайтын белсенділігі. Өт айдайтын және гепатқорғаныштық әсерін флавоноидты өсімдіктердің едәуір маңызды әрі кеңінен қолданылатын қасиеттердің қатарына жатқызуға болады. Осындай қасиеттерге көптеген өсімдіктер ие, соның ішінде әсіресе құмдық салаубас, володушка, алатікен, түймешетен, кәдімгі жусан, кәдімгі шетен, жүгері шашақтары және т.б. Флавоноидтардың өт айдайтын әсері гепатоциттермен өтті түзу және бөлініп шығару қызметін күшейтуге байланысты. Бұл кезде өттің тек тығыз компоненттер ғана емес, сонымен бірге сұйық бөлігінің де бөлініп шығуы күшейеді. Нәтижесінде оның өт капиллярлары мен жолдарындағы ағыны күшейіп, өттің өт қапшығына құйылуы жақсарады. Осыдан барып инфекцияның тұрақтылығы нашарлап, өт қышқылының қиыршықтануы өт жолдарында құм пайда болуына жол берілмейді. Бұл процесстер эфир майлары мен флавоноидтардың спазмолитикалық әсерінің нәтижесі.
Өт айдайтын қасиетімен қатар флавоноидтардың бауырдың антитоксиндік қызметін күшейтетін әсері олардың Redox-парларды түзе алатындарының тотығу-тотықсыздану реакциясына тікелей қатысуына байланысты. Флавоноидтардың антиоксидантты және мембрананы тұрақтандыратын белсенділігі оның қабынуға қарсы және басқа да жоғарыда аталған әсерлерімен үйлесе отырып гепатоциттерді түрлі зиянды факторлардың зақымдағыш инфекциялық және улы әсерінен сақтайды, яғни гепатопротекторлы әсер береді.
Флавоноидтардың көп жақты гепатотропты әсері флавоноидты өсімдіктерді (әсіресе күрделі жинақтарда) гепатиттерде, холангиттерде, холециститтерде, бауырдың қызметін белсендіру қажетті болған жағдайдағы ас қорыту органдарының түрлі патологиясында және басқа да ауруларда қолдануға мүмкіндік береді. Холециститтерде, өт жолының дискинезияларында оттегі тас ауруында және гепатиттерде салаубас, түймешетен гүлдерінің тұнбалары, танацехол, салаубас гүлдерінің құрғақ экстрактысы мен фламин препараты қолдануға ұсынылады.


4. Қан тоқтататын қасиетін жатырдан, көтеуден және мұрыннан қан кеткенде бұрыш таран және айланшөп таранның шөбінен алынған препараттарын, қуаңдәрінің тұндырмасын қолданады. Қан тоқтататын әсері бұрыннан анықталған және медицинада жатырдан, көтеуден, ішектен және басқа да кіші қан кетулерде кеңінен қолданылады.


Қан тоқтататын әсерге бұрыш таран мен айланшөп таран, тауқалақай, кәдімгі жұмыршақ, жапон софорасы және кейбір басқа да өсімдіктер препараттары ие.


5. Гипотензивті және седативті әсері. Көптеген флавоноидты өсімдіктерге тән және олардың эфир майларымен, хромондарымен, кумариндермен бірлескен әсеріне байланысты. Флавоноидтардың спазмолитикалық қасиеттері коронарлы артерияларға, аздап ми тамырларына, ішекке, бронхтарға, өт жолдары мен жатырға белгілі. Флавоноидтар түрлі эндо- және экзогенді факторлардың әсерінен болатын жылтыр бұлшық ет талшықтарының тырысуын басады. Олардың ішінен ең белсенділері ретінде гиперинді атауға болады.

Кейбір өсімдіктер седативті әсер көрсетеді, мұны артериялық қысымның тұрақтануы мен қантамырларының орталығына (стрессогенді) қысымдылық әсердің азаюымен байланыстыруға болады. Аздаған несеп айдайтын әсердің болуы пайдалы қосымша құбылыс, бірақ бұл көрсеткішті айқын диуретикалық әсері бар өсімдіктерді қосымша қолдану арқылы күшейтуге болады. Гипотензивті және седативті әсерге сасықшөптің, аронияның, батпақты ақшайырдың (әсіресе гипертониялық аурудың алғашқы сатыларында), түктігүлді астрагалдың, байкал томағашөбінің препараттары ие.


6. Кардиотропты әсері. Бұған біздер шартты түрде белсенділіктің үш түрін жатқызамыз: кардиотоникалық, коронаркеңейіткіш және антиаритмиялық. Мұндай біріктірудің өзіне тән негіздері бар. Кардиотропты әсердің осы үш белсенділіктері ілесіп жүреді, ал жеке жағдайда бұл белсенділіктер айтарлықтай әлсіз. Солай бола тұрса да олардың бірге тағайындалуы жүрек жұмысының бұзылуының жеңіл формаларында (соғудың әлсіреуінде, экстрасистолияларда, ауырсыну синдромында және т.б.) вегетотамырлардың дистониясында және невротикалық бұзылуларда, гипертоникалық ауруларда пайдасы бар әрі әсері күшті.

Долана гүлдері мен жемістерінің (әртүрлі түрлері) флавоноидтарының кардиотропты әсері едәуір күшті әрі жақсы зерттелген. Өсімдік құрамында 15-тен аса флавоноидтар (агликон және гликозид күйіндегі) түзіледі, олардың ішіндегі ең көп қызығушылық туғызатындары гиперозид, кверцетин, витексин және оның рамнозиді.

Гиперозидтің кардиотоникалық әсерінің механизмі флавоноидтардың миокардтың энергиялық алмасуына дұрыс әсер етуіне (глюкозаның ыдырауын, оттекті қолдану пайдалы әсер коэффициентін жоғарлату), жүректі калий иондарымен толықтыруға байланысты. Құрамында гиперозиді бар бірақ сонымен қатар басқа әсер етуші заттары бар кейбір басқа өсімдіктер төмен кардиотоникалық әсер көрсетеді. Мұндай әсер сасықшөптің, сиыр құйрықтың, астрагалдың, шәйқурайдың, құсықшөптің, жөке гүлдерінің препараттарына тән.


Флавоноидтардың улылығы басқаларға қарағанда ерекше аз, сондықтан долана гүлдерінің және жемістерінің препараттарын жүрек жұмысының қызметі нашарлағанда, аритмияда, тахикардияда ұзақ пайдалануға болады.


7. Язваға қарсы әсері.
Ликвиритон мен флакарбиннің асқазан мен он екі елі ішектің язваларына қабынуға қарсы, спазмолитикалық және секрецияға қарсы әсер көрсетеді. Мысалы, батпақ ақшайырдың шөбі, көк көкшегүлдің тамырлары мен тамырсабақтары кешенді таблетка күйінде қолдануға ұсынылады.

8. Жарақатты жазатын және микробқа қарсы әсерлерге (іріңді жараларды, фурункулдерді, ойылуды емдеуге) жапон софорасы жемістерінің тұндырмасы, новоиманин, батпақты ақшайыр шөбінің майлы экстрактысы ие.

9. Флавоноидтардың басқа белсенділік түрлері әр алуан. Түймешетен гүлдері құрамындағы эфир майларының болуына байланысты аскаридоз ауруында буылтық құрттарға қарсы (глисты) қолданады.

Итошаған шөбін балалар тәжірибесінде аллергияға қарсы диатез ауруларында тұнба күйінде ішуге және сыртқа су моншасы әдісімен қолданылады.
Шегіргүлдің шөбінің тұнбасын қақырыққа қарсы қолданады, ол бронх бездерінің секрециясын күшейтеді.
Алпизаринді линимент, жағар май, таблетка күйінде герпес вирусынан туатын ауруларды емдеуде вирусқа қарсы препарат ретінде қолданады.

Әсерлердің кейбіреулері бірқатар өсімдіктерге тән, ал кейбіреулерінің әсерлерін жеке өсімдіктердің құрамындағы флавоноидтар мен ілеспелі заттардың қоспасына тән. Осы өсімдіктерде сол немесе басқа қосылыстардың басты ролін айқындауға қиын. Мысалы, мына өсімдіктер тобы: сасықшөп, қырмызыгүл, қайызғақшөп, володушка, леспедеца, сары рододендрон және т.б. – күшті болмаса да анық анальгетикалық әсер көрсетеді. Оны осы өсімдіктерде флавоноидтардың кверцетин тобының, гипериннің, авикулариннің болуымен түсіндіруге болады.

Барлық флавоноидты өсімдіктер үшін ортақ қасиет ретінде олардың қабынуға қарсы әсері. Ол антиоксидантты, капиллярды бекемдейтін әсерімен байланысты. Кейбір зерттеулерде флавоноидтардың фосфолипазаны, циклооксигеназаны және липоксигеназаны аздап басуға, сөйтіп арахидон қышқылының каскадын, простогландиндердің және лейкотриендердің синтезін тежеп отыратын қабілеті көрсетілген. Флавоноидтардың үйлесімді әсері (қабынуға қарсы, цитоқорғағыш) олардың жараны жазатын асқазан, ішек және тері жабынының регенерациясына эпителизациялық әсерін көрсетуіне байланысты. Бұл қызметте флавоноидтар өсімдіктердің құрамында болатын басқа әсер етуші заттармен (терпеноидтармен, кумариндермен) бірге әсер етеді. Язвалардың, терідегі зақымданған жарақаттардың жазылуын жылдамдату үшін шәйқурайдың, ақшайырдың, софораның, грек жаңғақ жапырақтарының, қырмызыгүлдің, тауқалақайдың, мияның және т.б. құрамында флавоноидтары бар басқа көптеген өсімдіктердің  препараттарын пайдаланады.

ҚҰРАМЫНДА ЖҮРЕК-ҚАН ТАМЫРЛАРЫНА ӘСЕР ЕТЕТІН ЖӘНЕ 

Р-ВИТАМИНДІ БЕЛСЕНДІЛІК КӨРСЕТЕТІН ФЛАВОНОИДТАРЫ БАР КЕЙБІР ДӘРІЛІК ӨСІМДІКТЕР
Алқызыл долана
Боярышник кроваво-красный
Crataegus sanguinea Pall.

 Раушангүлділер тұқымдасы
Rosaceae

Күлгін-қоңыр түсті өркендерін ұзындығы 4 см-ге дейінгі қалың тікендер басқан бұта немесе биіктігі 5 м дейін өсетін ағаш. Гүлдерінің диаметрі 5 см қалың қалқанша гүл шоғырына жиналған. Түсі қан-қызыл, үстіңгі жағында гүл тостағаны қалып қойған, ұн тәріздес жұмсағы бар, 2-5 сүйегі бар алма тәрізді жемістерінің диаметрі 6-8 мм.
Дәрілік шикізаты. Гүлі мен жемістері. Гүлінің диаметрі 15-17 мм, шанақтары 4 мм, бірнешеден гүл сабақшасына жиналған. Гүл тәжі сарғыш-ақшыл, иісі әлсіз, өзіне тән, дәмі ащылау. Жемістері домалақтан эллипс тәрізді пішінде, әжімді, бурыл-қызыл түсті, жемісінің жұмсағы сары түсті.

Химиялық құрамы. Долананың жемістерінде маңызды мөлшерде флавоноидтар кездеседі, соның ішінде кверцетин, кемпферол, апигенин, гербацетин, 3-метоксигербацетин және олардың гликозидтері – ориентин, витексин, сапонаретин. Одан басқа жемістерінде фенолкарбон қышқылдары, органикалық қышқылдар (4,2% дейін), үштерпендер (кратегус қышқылы), стероидтар, холин, ацетилхолин, витамин С, каротиндер бар. Сонымен бірге лейкоантоцианидиндер, антоциандар: пеонидин, цианидин табылған. Гүлдерінде эфир майы, илік заттар (9,6% дейін), флавоноидтар: гиперозид, кверцетин, 8-метоксикемпферол, витексин, пиннатифидин табылған.


Емдік қасиеті. Долана препараттары кардиотоникалық дәрумен ретінде, жүрек қызметінің жетімсіздігінде, жүрек әлсіздігінде, гипертония аурулардың алғашқы формаларында кеңінен қолданады. Олар жүректің бұлшық етінің тонусын көтеріп, нығайтады, жүректің қан айналымын жақсартады, тахикардия мен аритмияны жояды. Долана коронарлы және бас ми тамырларын таңдалмалы түрде кеңейте отырып спазмолитикалық қасиет көрсетеді. Осы әсерге байланысты миокардты және бас мидың нейрондарын оттегімен қамтамасыз етуді жақсарту үшін бұл өсімдікті бағытталған түрде пайдалануға болады. Сонымен қатар оны өңештің невроздарында, бауыр және өт айдайтын жолдарының ауруларында қолданады.
Медицинада қолданылуы. Долана гүлдерінің тұнбасы (5,0:200,0) жүрек жұмысының жетімсіздігінде, ангионеврозда, аритмия мен пароксизмальды тахикардияда (жеңіл формаларында негізгі антиаритмиялық препараттарға қосымша ретінде), жоғары қозуда, ұйқысыздықта аритмия мен артериялық қысымды төмендету үшін, өңештің, асқазанның неврозында, бауыр және өт айдайтын жолдарының ауруларында 50 мл күніне 2-3 рет тамақтың алдында 30 минут    бұрын    тағайындайды.    Долананың    (15,0:200,0)    тұнбасын   1/2-1/3 

Алқызыл долана
стаканнан күніне 2-3 рет тамақтың алдында 30 мин бұрын гүлдерінің тұнбасын қолданған жағдайдағыдай пайдаланады.
Долана препараттарының жүректің вена қан тамырларында қан айналымын жақсарту қабілетін, антисклероз әсерін ескерте отырып оның экстракттарын қарттар мен жасы үлкен кісілерде кездесетін түрлі жүрек қантамырларының ауруларында қолданады.
Долананың (1,0:10,0) 70% спирттегі тұндырмасын күніне 3-4 рет 20-30 тамшыдан тамақтың алдында тұнбасы сияқты жағдайда қабылдайды.
Долананың құрғақ жоғары концентратты экстрактысы “Кардиал” фитопрепаратының құрамына кіреді.
Доланың сұйық экстракттысы оның жемістерінен дайындалады. Оны 20-30 тамшыдан күніне 3-4 рет қабылдайды.
Бұрыш жалбыз
Мята перечная
Mentha piperita L.
Тауқалақайлар тұқымдасы

Lamiaceae

Көпжылдық шөптесін өсімдік. Жабайы түрде кездеспейді. Краснодар өлкесінде, Украина мен Беларуссияда мәдени өсіріледі. Өсімдіктіңғ екі формасы белгілі – қара және ақ. Біріншісінің сабағы мен жапырағының түсі күңгірт, қызыл-күлгін түсті, екіншісі түссіз және едәуір нәзік хош иісі бар. Мәдени түрде кеңінен қара жалбызды өсіреді.

Дәрілік шикізаты. Жапырақтары, гүлдері мен шанақтарының қоспасынан тұрады. Жапырақтарының шеттері сирек тісті, үстіңгі беті ұсақтүкті. Жапырақтарының түсі көгілдір-жасыл, күшті хош иісі бар, дәмі салқындатқыш.


Химиялық құрамы. Жапырақтарының құрамында 2,26% дейін эфир майы бар, соның ішінде 39,7% ментол, 21% ментон, 13,2% пиперитон, 3,5% метилацетат және басқа компоненттер. Жапырақтарында эфир майынан басқа флавоноидтар (0,15-0,41%) лютеолин, апигенин, эриодиктиолдың, акацетиннің, кверцетиннің, геспаридиннің гликозидтері, сонымен қатар олеонол (0,2%), урсол (0,4%), эпиурсол, хлороген, кофе, розмарин қышқылдары, С, РР, Е витаминдері, каротиндер, антоциандар бар.


Емдік қасиеті. Жалбыздың негізгі биологиялық белсенді заты ментол болып табылады. Теріге тигізгенде ол жүйке ұштарын салқын және шаншу сезімдерді тудырып тітіркендіреді. Бұл рефлекторлы реакция шақырады: жоғарғы қан тамырларын жіңішкертіп, ішкі тамырларды кеңейтеді. Сілекей қабаттарының рецепторларын тітіркендіре отырып ментол антисептикалық және жергілікті жансыздандыру әсер береді. Жалбыздың жапырақтарынан алынатын препараттардың ауырсынуды басатын, өт айдайтын, спазмолитикалық әсері бар, асқазан ішек жолдары мен бауырдың секрециясын қоздырып тәбетті ашады.
Жүрек қан-тамырларының жұмысын жақсарту үшін, асқазан-ішек жолдарының спазмында, іш өткенде, жүрек айнығанда, құсқанда, сары ауруда.
[image: image14.jpg]Msma
nepeuHas




Бұрыш жалбыз 
және өт қапшығының тас ауруларында өт айдайтын дәрмек ретінде қолданады, бас ауруды басады.

Медицинада қолданылуы. Жалбыз жапырақтарының тұнбасын (5,0:200,0) тыныштандырғыш, спазмолитик, құсқысы келгенде өт айдайтын ретінде, ішектің ауырсынуында ішеді.

Жалбыздың тұндырмасын 90% спиртте 1,0:20,0 қатынаста бұрыш жалбыздың майын бірдей мөлшерде қосып дайындайды. 10-15 тамшыдан невралгиялық ауырсынуларда ауырсынуды басу үшін, жүрек айнуға және құсуға қарсы қолданады. Жалбыз тұндырмасы инсектицидті және репеллентті белсенділік көрсетеді, ағзаның қолайсыз ортаға төзімділігін арттырады. Жалбыздың препараттарын айқын гипотонияда қолдануға болмайды.
Бессалалы сасықшөп

Пустырник пятилопастный
Leonurus quinquelobatus Gilib.
Тауқалақайлар тұқымдасы

Lamiaceae

Биіктігі 150 см-ге дейін өсетін көпжылдық шөптесін өсімдік. Сабағы төртқырлы, тармақталған, іші қуыс. Жапырағы қарама-қарсы орналасқан, сағақты, төменгі жапырақтары домалақ-жұмыртқа тәрізді, жапырағының ортасына дейін ұзын, ірі тістері бар бөліктерге салаланып бөлінген. Барлық жапырақтары торбиып – жұмсақ түкті болып келген. Рессейдің барлық дерлік Еуропалық бөлігінде, Кауказда, Сібірде кездеседі. Үй маңында, бос жерлерде, тұзды жерлер мен тың жерлерде өседі.

Дәрілік шикізаты. Шөбі. Сабақ жоғарғы ұштарынан, жапырақтарынан және гүлдерінен тұрады. Иісі әлсіз, дәмі өте ащы.

Химиялық құрамы. Сапониндер, урсол қышқылы, стахидрин 1,5%, флавоноидтар 3,5%, соның ішінде рутин, гиперозид, фенолкарбон (хлороген, розмарин, кофеин, гидроксикоричті) қышқылдары, алкалоидтар 0,19%, илік заттар 1,4-6,1%, органикалық  қышқылдар 2-4,3%, жүрек гликозидтері, иридоидтар: аюгол, галиридозид және аюгозид.
Емдік қасиеті. Сасықшөптің препараттары айқын седативті гипотензивті және кардиотоникалық әсер көрсетеді. Әсер ету сипатына қарай шүйгіншөптің препараттарына жақын.


Қолданылуы. Сасықшөптің тұнбасын (15:200) нервтің жоғары қозуларында, жүрек-қан тамырларының, асқазан неврозында, гипертониялық аурулардың алғашқы сатыларында қолданады. Қан айналымын реттейді, жүрек бұлшық еттерінің ауруында, жүрек неврозында және стенокардияның жеңіл формаларында қолданады, сонымен бірге несеп айдайтын әсерге ие. Ас қасықтан күніне 3 рет ішуге ұсынады.

Сасықшөптің  тұндырмасы 70% спиртте 1:5 қатынасында дайындалады. Тұнбаны қолданған көрсеткіштерде 30-50 тамшыдан күніне 3-4 рет ішеді.


Сасықшөптің сұйық экстрактысын сол көрсеткіштер бойынша 15-20 тамшыдан күніне 3-4 рет қолданады.

Бессалалы сасықшөп

Сасықшөптің препараттарын гипотония мен асқазан ойық жарасы (язва) ауруында қолдануға болмайды.

Тибет халық медицинасында сасықшөпті жүрек-қан тамырлар жүйесінің жұмысын реттеп және оны емдеу үшін қолданады. Оны “жүректің қағуында”, антиаритмиялық дәрмек ретінде пайдаланады.

Қоңыр раушан

Шиповник коричный

Rosa cinnamomea L.
Раушангүлділер тұқымдасы
Rosaceae

Биіктігі 2 м қабығы қоңыр-қызыл түсті жалтыр, бұталары жіңішке және де жапырақ сағағының қуысына қос-қостан орналасқан тікендері бар тікенді бұта. Жапырақтары дара қауырсынсалалы, 5-7 жұп ұзын-жұмыртқа тәрізді бүйір жапырақшаларынан тұрады. Жемістері домалақ немесе домалақ-жұмыртқа тәрізді, жалтыр, қызыл-қызғылт-сарғыш түсті, төбесінде гүл тостағаншасы қалып  қойған. Рессейдің Еуропалық бөлігінің, Батыс Сібірдің, Қазақстанның орман және орман-далалы зоналарында кездеседі. Өзен жайылмаларында, шалғындарда, бұта араларында, сирек ормандарда, тоғай шеттерінде, алаңқайларда өседі. Көркемді және дәрілік өсімдік ретінде мәдени өсіріледі.

Дәрілік шикізаты. Жемістері. Иісі жоқ, дәмі тәттілеу-қышқыл. Шикізат ретінде  әртүрлі формадағы ұзындығы 1-2,5 см гүлтостағаншалары мен жеміс табанынан тазартылған бүтін жемістерді қолданады. 

Химиялық құрамы. Жемістерінің жұмсағына С витамині (3,3-10,8% құрғақ жемісіне шаққанда, немесе 2,76-5,20% жемісінің абсолюттік құрғақ массасына шаққанда) кіреді. Бұдан басқа, жемістердің құрамына каротиноидтар (виолаксантин, антерксантин, зеаксантин, цисрубиксантин, рубиксантин, ликопин, цис-ликопин, ß- және γ-каротин); Е және Р-витаминдері; флавоноидтар (тилирозид, кемпферолдың кумароилглюкозиді, изокверцитрин, кемпферол, кверцетин); антоциандар мен лейкоантоцианидиндер; липидтер, стероидтар, үштерпенді спирттер және қанттар (глюкоза, фруктоза, ксилоза) кіреді.
Раушанның тұқымынан алынған майлы экстрактысының құрамына қанықпаған майлы қышқылдар, каротиноидтар және Е-витамині кіреді. Сыртқа анальды жарылуларда және де бейспецификалық ойық жара (язвалық) колитте клизма ретінде қолданады.

Емдік қасиеті. Раушан жемістерін оның құрамындағы С витаминің, флавоноидтар мен каротиноидтардың кешеніне қарай бағалайды. Жемістері мен оның препараттары цингаға қарсы әсер көрсетеді, ағзадағы тотығу-тотықсыздану процесстерін күшейтеді, өт айдайтын қабілеті бар, сыртқы ортаның әсеріне қарсылықты күшейтеді. Жемістерінің қайнатпасын жүректің әлсіреуінде, диареяда, асқазан колиттерінде, циститте, нефритте, несеп және өт тас ауруларында, қатерлі анемияда, пневмонияда, диабетте қолданады, сонымен бірге қайнатпасы өт айдайтын және антигельминтті әсерге ие.

Қоңыр раушан

Қолданылуы. Раушан жемістерінің тұнбасын (10:200) витаминді және жалпы әлдендіретін дәрі ретінде ішеді. 1/2 стаканнан күніне 2-3 рет қолданылады. Бүйрек және несеп қапшығында тас пайда болғанда ішуге ұсынылады, ал мешелде және аяқтың «әлсіздігінде» су моншасы түрінде қолдануға кеңес беріледі.
Шілтержапырақты шәйқурай
Зверобой продырявленный

Hypericum perforatum L.

Шәйқурайлар тұқымдасы
Hypericaceae 


Биіктігі 30-100 см көпжылдық шөптесін өсімдік. Сабағы тік өскен, жоғарғы жағы тармақты, цилиндр тәріздес, сабағының ұзындығы бойына екі шығыңқы қабырғалары бар. Жапырағы қарама-қарсы, эллипс немесе ұзын-жұмыртқа тәріздес, шеттері тегіс, отырмалы, ұштары доғал, көптеген көрініп  тұратын ашық және қара бездері бар. Гүлдері көп санды, кең сыпырғы немесе қалқанша тәрізді гүл шоғырына  жиналған. Гүл тәжі алтын-сары түсті, күлтешелері ұзынша-эллипс пішінді, бүйірлері симметриясыз, үстіңгі жағы қисық кесілген, шеттерін без жауып тұрады, күлте жапырақшаларының ең үстіңгі жағы тісті. Жемісі ұзын-жұмыртқа тәрізді қорапша. Тұқымдары ұсақ, ұзынша, қоңыр түсті, ұсақ ұялы. Маусымнан тамызға дейін гүлдейді, жемісі шілдеде піседі.


Дәрілік шикізаты. Медицинада жер үсті бөлігін (шөбін) пайдаланады. Шәйқурайдың шөбінен ацетонмен экстракциялау арқылы антимикробты препарат новоиманин алады.
Шәйқурайдың шөбін гүлдеп тұрған кезінде піспеген жемістері пайда болмай тұрып, өсімдіктің 25-30 см ұзындықтағы жоғарғы жағын, сабақтардың қатты бөліктерінсіз пышақпен немесе орақпен кесіп алады. Шикізатты шатырда, жақсы желдетілген жерлерде немесе кептіргіштерде 40-60°С температурада жұқа қабатта (5-7 см) қағазда, матада немесе торда жайып жиі араластыра отырып кептіреді. Кептірілген шөптен қоспалар мен қатты сабақтарды алып тастайды. Жинау кезінде өсімдіктің бір бөлігін тиіспей қалдырады, бұл өсімдіктің шалғынының қайта өсуіне қолайлы жағдай туғызады. Өсімдікті тамырымен жұлуға болмайды, себебі бұл өсімдіктің тез жойылып кетуіне алып келеді.


Химиялық құрамы. Шәйқурай шөбінің құрамында флавоноидтар (гиперозид, кверцетин, изокверцетин, кверцитрин, рутин және т.б.), 5-6% антоциандар, 10-12% илік заттар, каротин, 0,2-0,3% эфир майы, аскорбин қышқылы, Р және РР витаминдері, 17% шайырлы заттар, сапониндер, холин, никотин қышқылы, фотосенсибилизациялық заттары (гиперицин және т.б.) бар, сонымен бірге алкалоидтар іздері және т.б. табылған.


Медицинада қолданылуы. Шәйқурай шөбінің  тұнбасын гингивиттер мен стоматиттерді емдеу және алдын алу үшін шайма түрде, ал қанайтын және инфекциялы жараларда компресс күйінде қолданады. Шөбінің тұндырмасымен жағымсыз иісті жою үшін ауызды шаяды, сонымен бірге қызыл иекті нығайту

Шілтержапырақты шәйқурай
үшін оны жағуға пайдаланды. Шәйқурайдың  галенді препараттарын өт жолдарының және өт қапшығының дискинезияларында, гепатиттерде, холециститтерде, өттегі тас ауруларының алғашқы белгілерінде, сөл бөлу жетімсіздігіндегі гастритте, метеоризмде, ағзада сұйықтың және электролиттердің қалып қалуынан болатын бүйрек ауруларында қолданады. Сонымен қатар оларды көмекші дәрмек ретінде несеп тас ауруында перифериялық қан айналымының бұзылуында қолдануға болады. Қайнатпасын балаларда кездесетін түнгі несеп ұстамауында ішеді.


Новоиманин инфекциялық жараларда, флегмоналарда, абсцесстерде, күбірткеде, құлақ, тамақ, мұрын ауруларында, трофикалық язваларда және күйіктерде сыртқа пайдаланады. Бұл препарат ұлпалардың регенеративті қасиеттерін күшейтеді, жаралардың жазылу процессін тездетеді. Операциядан кейінгі инфильтраттарда, лимфодениттерде, аденофлегмоналарда, остеомиелиттің кейбір түрлерінде, өкпе мен плевраның іріңді зақымдалуында, операциядан кейінгі жараларда новоиманинді электрофорездің көмегімен қолданады. Новоиманиннің аэрозольді ингаляциясын бронхитте, пневмоторакстарда, өкпе абсцесстерінде, іріңді плевриттерде, баспада, жедел респираторлы ауруларда және созылмалы тонзилиттің асқынуында пайдаланады, сонымен бірге балаларға да қолдануға болады.
Жылқы қымыздық

Щавель конский

Rumex confertus Willd.

 Тарандар тұқымдасы
Polygonaceae 

Қысқа, қалың, аздап тармақты көпбасты тамырсабағы бар көпжылдық шөптесін өсімдік. Биіктігі 1,5 м және қалыңдығы 2 см жоғары жағы тармақты, сабағы тік, көбінесе  жалғыз-дара орналасқан, жалаңаш, тегіс емес болып келеді. Жапырақтары кезегімен орналасқан. Төменгі сабақты жапырақтары жүрек тәріздес негізі бар ұзын-үшбұрыш-жұмыртқа тәріздес, үштік емес, шеттері иреленген, ұзындығы 25 см, ені 12-13 см; жоғарғы жапырақтары кішілеу, жұмыртқа-ланцет тәрізді. Барлық  жапырақтары сағақты, жоғарғылары қысқа сағақты. Сағақтарының астында сабақты қоршап алатын қызыл түстес воронка тәрізді қабықша түзіледі. Жапырақтарының төменгі беткейі қысқа түкті, әсіресе жүйкелерінде. Гүлдері ұсақ, жасыл түсті алты күлте жапырақшаларының гүл серігі бар ұзын, жіңішке және қою сыпыртқы  тәрізді гүлшоғырына үлкен емес күлте басы түрінде жиналған. Жемістері – үшқырлы, дөңес, қоңыр түсті ұзындығы 4-5 мм гүл серігінде үш өсіп кеткен ұяшықтарда орналасқан жаңғақтар. Мамыр-маусымда гүлдейді. Жемістері маусым-шілдеде піседі.

Дәрілік шикізаты. Тамырлары мен тамырсабақтары. Шикізатын күзде жер үсті бөлігінің дамуы тоқтаған кезде жинайды. Тамырлары мен тамырсабақтарын күрекпен қазып алып, топырағын қағып тастайды, жер үсті бөліктерін кесіп тастап, ағын суда жақсылап жуады. Қалың тамырсабақтарын ұзынынан,   ал   ұзын   тамырларын  көлденең  кеседі.  Кейде  кептірер  алдында 

Жылқы қымыздық

шикізатын солдырады. Шикізатты жинау кезінде, жас өсімдіктерді қалдырып отырады. Жылқы қымыздық тамырларын күн астында да және көлеңкеде де кептіруге болады. Шикізатты жұқалап (3-5 см) қағазға немесе матаға жайып кептіреді. Қолайсыз ауа райында кептіргіштерде 50-60°С температурада араластыра отырып кептіреді.

Химиялық құрамы. Жылқы қымыздық тамырларында 4% дейін құрамында хризофан қышқылы мен хризофанол кіретін антрахинон туындылары бар; бұдан басқа, пирокатехинді  топтағы илік заттар (15%-ға дейін, яғни рауғашқа қарағанда көбірек); флавоноидтар, кофе қышқылы, эфир майы, шайырлар, темір (органикалық қосылыс ретінде) бар. Жемістерінде антрахинон туындылары мен илік заттар табылған. Жапырағынан флавоноидтар (гиперозид, рутин және т.б.), аскорбин қышқылы, каротин табылған. Өсімдіктің барлық бөлігінде кальций оксалатының үлкен мөлшері бар. Химиялық құрамы жөнінен жылқы қымыздық  рауғашқа ұқсас.

Медицинада қолданылуы. Жылқы қымыздықты қайнатпа мен ұнтақ күйінде колиттер мен энтероколиттерді, геморройды емдеуге пайдаланады. Аз дозада олар бырыстырғыш, ал үлкен дозада іш жүргізетін қасиет көрсетеді. Қымыздықтың препараттары бүйректің несеп тасы ауруларында қолдануға болмайды.

Қара жемісті арония

Арония черноплодная
Aronia melanocarpa Elliot.

Раушангүлділер тұқымдасы
Rosaceae

Биіктігі 3 м бұта. Бұталарының өнім беретін жасы 10 жылға дейін. Жапырақтары кезекті орналасқан, кең дөңес немесе керіжұмыртқа тәрізді, ұзындығы 4-8 см, ені 3-5 см, жәй, шеттері бүтін, жазда ашық-жасыл түсті, күзде қызыл; жапырағының үстіңгі беті тері сияқты жылтыр, тегіс, күңгірт-жасыл түсті, ал төменгі бетін аздап ақ түк басқан.


Гүлдері 12-35 данадан қалқанша гүл шоғырына жиналған, күлтешелері ақ немесе қызғылт түсті. Арония мамыр-маусымда жапырағын  түзгеннен 2 аптадан кейін гүлдейді, гүлденуі 12-15 күнге созылады. Жемістері домалақ немесе аздап созылыңқы, алма тәрізді, диаметрі 1,5 см-ге дейін, жалаңаш, қара түсті, жылтыр, кейде көгілдір қабат пайда болады, кейде күңгірт-қызыл түсті, сөлді, қышқылтым-тәттілеу бырыстырғыш дәмі бар. Жемістері тамыз-қыркүйекте піседі алғашқы аязға дейін түспейді.


Дәрілік шикізаты. Медицинада қара жемісті аронияның жас немесе құрғақ жемістері қолданылады. Аронияның көптеген бағалы қасиеттері бар олар: жыл сайын жақсы өнім береді, өнім беруі ерте басталады, ұзаққа созылады, жемістері алғашқы  аязға дейін бұталарында  сақтала береді,  қысқа төзімді, топырақ талғамайды, тыңайтқыштарды жақсы  қабылдайды, көбеюге қабілетті. Жемістерін жинаған кезде асықпайды, себебі жемістері ерте қарайып үлгереді, жемістерінің едәуір жақсы дәмі кейінірек күзде бітеді. Бұл кезде жемістерін құстардан сақтау керек.

Қара жемісті арония

Химиялық құрамы. Арония жемістерінде қант (10% дейін), алма және басқа органикалық қышқылдар (1,3% дейін), пектиндер (0,75% дейін) және илік заттар (0,6% дейін) бар. Олардың құрамына сонымен бірге витаминдер де: аскорбин қышқылы, Р-витаминді белсенділігі бар заттар, каротин, рибофлавин, фоли қышқылы, никотин қышқылы, токоферолдар, филлохинон, пиридоксин, цианин, тиамин және т.б. кіреді. Жемістерінің жұмсақ етінде амигдалин, кумарин және т.б. қосылыстар да табылған. Олардың құрамына кіретін микроэлементтердің ішінен жемістердің 100 г жұмсағына шаққанда көбінесе темір 1,2 мг, марганец 0,5 және йод 5-8 мг кездеседі.

Медицинада қолданылуы. Медицинада аронияның сөлі және жемістерін піскен кезінде кеңінен қолданады. Ұнтақ күйіндегі  Р-витаминін алу үшін аронияның жемістерін пайдаланады.  Р-витаминін гипо- және авитаминоздарда, сәулелі ауруда, ревматизмде, гипертониялық ауруда, қан тамырларының өткізгіштігі нашарлағанда қолданады. Жиналған арония жемістері олардың құрамында бактерицидті қасиетке ие заттардың болуына байланысты ұзақ сақталады. Арония жемістері гипотензивті әсер көрсетеді, тәбетті ашады, қышқылдық пен асқазан сөлінің  қорытқыш қабілетін көтереді, қалқанша бездердің қызметін жақсартады.


Гипертонияны, қышқылдығы төмендегендегі гастритті, тамырлардың өткізгіштігі жоғарылағанда, тиреотоксикозда, гипо- және авитаминоздарда, атеросклерозда (аронияның 100 г жемістерін немесе 50 мл сөлін немесе 100,0 өткізілген жемістерін, 1 кг жемістеріне 700 г қант деп есептеп, күніне 2-3 рет пайдаланды) ішеді.


Арония жемістерінің сөлін гипертониялық ауруының алғашқы сатысында, әр түрлі қан кетулерде, атеросклерозда, анацидті гастриттерде пайдаланады. Жемістерін гипертонияда, гепатиттерде, аллергияларда, улануда пайдаланады.


Арония сөлін 30-50 мл күніне 3 рет тамақтың алдында 30 минут бұрын 10-30 күн бойына қабылдайды. Жемістерін 50-100 г-нан күніне  3 рет қабылдайды. Олардың емдік қасиеті өңдеу кезінде де сақталады.

Батпақты ақшайыр
Сушеница топяная
Gnaphalium  uliginosum L.
Астерлер тұқымдасы
Asteraceae

Биіктігі 5-20 см, әдетте тамырына дейін кең бұтақты бір жылдық шөптесін өсімдік. Сабақтарын жүнді-сұр-түсті қалың түк басқан. Жапырағының ұзындығы 2-5 см, кезекті, ұзын-ланцет тәрізді, қалың-түкті, бір жүйкелі. Тамыры кіндіктамыр, жіңішке әрі қысқа. Гүл шоғыры күрделі көптеген жұмыртқа тәрізді гүл себеттерінен тұрады, себеттері бурыл, шеттері пленка тәрізді бірдей емес жапырақшалармен қоршалған. Гүлдері қосжынысты, қоңыр-сары түсті себетке жиналған. Жемістері жасыл-сұр түсті, 10 бөлек түктерден тұратын айдары бар ұзынша келген тұқымдардың құтысы.

Батпақты ақшайыр

Табиғи жағдайда ақшайырдың өскіндері мамырдың аяғында пайда болады, гүлдеу кезеңі маусым-тамызда байқалады; тамыздың аяғында кейбіреулерінде жемістері пайда бола бастайды, қазан айының аяғына таман өсімдік тіршілігін  әдетте жояды. Сонымен өсімдіктің орташа өмір ұзақтығы шамамен 5 ай. 


Дәрілік шикізаты. Медицинада өсімдіктің барлық бөлігін тамырымен бірге пайдаланады. Батпақ ақшайырдың шөбін  гүлдеп тұрған кезінде маусым-тамызда жинайды. Жинау кезінде әр квадрат метр шалғыннан 2-4 өсімдікті ұрыққа қалдырып отыру керек. Шикізатты кептіргіштерде 40°С температурада кептірген жөн немесе жақсы желдетілген бөлмелерде, ашық ауада көлеңкелі жерлерде кептіру дұрыс.


Химиялық құрамы. Батпақ ақшайырдың жер үсті бөліктерінде 4% дейін илік заттар, эфир майы, флавоноидтар, алкалоидтар, 16%-ға дейін шайырлар, 30 мг % дейін каротин табылған.

Медицинада қолданылуы. Батпақ ақшайырдың препараттары қабынуға қарсы, бырыстырғыш және антибактериальды қасиеттерді көрсетеді. Олар тері және кілегей қабаттарының беткейіндегі жаралар мен жарақаттардың регенерациясы мен эпителизациясын жылдамдатады; ішек перистальтикасын күшейтеді; қанның ұюын жақсартады, седативті әсер көрсетеді, жүрек соғуын баяулатады.
Батпақ ақшайырдың препараттарын өз бетінше немесе көк көкшегүл препараттарымен бірге асқазан мен он екі елі ішектің язвасында пайдаланады. Сыртқа қолданғанда батпақты ақшайырдың препараттары жарақаттардың, ойық жаралардың (язвалардың) және күйіктердің жазылуын жылдамдатады. Ақшайырды гипертонияның және стенокардияның алғашқы сатыларында тағайындайды. Батпақты ақшайырдың тұнбаларын немесе қайнатпаларын ұзақ қолдану науқастарда кері жанама әсер туғызбайды.
ҚОРЫТЫНДЫ

Флавоноидтар – бұл көптеген өсімдіктер тобының фенолды қосылыстары. Олардың құрылымдық негізін бір-бірімен үшкөміртектік тізбекпен қосылған екі (А және В) бензол сақинасынан тұратын қаңқа құрайды. Флавоноидтардың қазіргі заманғы жіктелуі үшкөміртектік фрагменттің тотығу дәрежесіне, бүйірдегі фенилды радикалдың орнына, гетероциклдың шамасына және басқа да белгілерге негізделген. Флавоноидтардың үш негізгі кластарын бөліп көрсеткен: а) С2 жағдайында бүйір фенилды радикалы бар нағыз флавоноидтар (эуфлавоноидтар); б) С3 жағдайында фенилды радикалы бар изофлавоноидтар; в) С4 жағдайында фенилды радикалы бар неофлавоноидтар.


Көптеген флавоноидтар сары түске боялған (флавондар, флавонолдар, халкондар, аурондар) немесе түссіз (катехиндер, лейкоантоцианидиндер, флаванондар, изофлавондар) қатты қиыршықты заттар. Ең ашық түстер антоциандарға тән, олар өсімдік ұлпаларына қызыл, көк немесе күлгін түс беріп тұрады. Гликозилденген түрлері, дағдыдағыдай, суда жақсы ериді, органикалық еріткіштерде (хлороформ, эфир және басқа) ерімейді немесе аз ериді. Агликондары төменгі спирттерде (метил, этил), ацетонда, этилацетатта және сілтілер ерітінділерінде жақсы ериді.

Дәрілік өсімдік шикізаттарында және препараттарда флавоноидты қосылыстарды сапалық реакциялар және хроматографиялық әдістер көмегімен айқындайды. Флавоноидтарға тән реакция цианидинді сынама (Цинода сынамасы), ол флавоноидтарды қышқылды ортада Mg+2 қатысуында атомды сутекпен тотықсыздандыруға негізделген.
Флавоноидтарды өсімдік шикізатында және препараттарында сандық анықтау үшін физико-химиялық әдістер кеңінен қолданылады, әсіресе, спектрофотометрия және фотоколориметрия әдістері. Флавоноидтар спектрдің УК-аймағында жарықты жұту қабілетіне негізделген спектрофотометриялық әдісті жиі жағдайда хроматографиямен бірлесіп жасайды, бұл заттар жиынтығын жеке компоненттерге бөліп тазартуға мүмкіндік береді.


Флавоноидтар ағзаға әсер етуі кең спектрге ие. Жеке айтқанда олар мынадай қасиеттер көрсетеді: гепатопротекторлы әсер –“Легалон”, “Силибор”, “Гепабене” препараттары; капиллярларды нығайтатын әсер немесе Р-витаминді белсенділік – шәйдің катехиндері “Рутин”, “Аскорутин”, “Кверцетин” (жапон софорасынан); кардиотоникалық әсер – долана тұндырмасы, “Кардиовален”, “Кардиоплант”; гипотензивті әсер – сасықшөп тұндырмасы, батпақ ақшайырдың тұнбасы; тыныштандыратын әсер – сасықшөп тұндырмасы; қабынуға қарсы әсер, жаралар мен эрозияларды жазатын әсер. “Ликвиритон”, “Флакарбин” препараттары язваға қарсы қолданылады. Өт айдайтын әсер - “Фламин” препараты, салаубастың құрғақ экстрактысы, “Танацехол” (түймешетеннен), “Конвафлавин” (меруертгүлден), “Флакумин” (скумпиядан) көрсетеді; несеп айдайтын әсерге – дала қырықбуыны, байкал томағашөбінің флавоноидтары ие; гипоазотемиялық белсенділікті “Леспенефрил” (басты леспедецадан) препараты көрсетеді. “Леспефлан” (екі түсті леспедецадан) бүйрек жетімсіздігінде қолданылады; вирусқа қарсы белсенділікті – үшкіржапырақты тал флавоноидтары (лютеолин-7-гликозид), “Аренарин”, “Хелепин” препараттары көрсетеді.

Өз бетінше бақылауға арналған сұрақтар

1. Флавоноидтарға биологиялық белсенді заттар  ретінде анықтама беріңіз.

2. Флавоноидтардың жіктелуі неге негізделген? Флавоноидтар топтарын атап шығыңыз?

3. Флавоноидтардың негізгі физико-химиялық  қасиеттерін атап шығыңыз.

4. Әр топтың қосылыстарының формуласын мысалға келтіре отырып жіктелуін жазыңыз.

5. Флавоноидты өсімдіктерді жинау, кептіру және сақтау ережелері.

6. Шикізаттың (зерттеу объектілерінің) сыртқы түрінің спецификалық белгілерін атап шығыңыз.

7. Шикізаттың зерттеу объектісінің анатомиялық құрылысының диагностикалық белгілерін атап шығыңыз.

8. Зерттеу объектісінің шикізатының химиялық құрамын атаңыз.

9. Флавоноидтардың шикізатта болуын дәлелдеу үшін қолданылатын сапалық реакциялар цианидинді сынаманың химиялық реакцияларын және алюминий хлоридімен комплекс түзу химиялық реакцияларын жазыңыз.

10. Флавоноидтардың мөлшерін өсімдік шикізатында сандық анықтау әдістері.

11. Шикізатты сақтау ережелерін атаңыз (сақтау тобы, сақтау жағдайлары).

12. Әр зерттелетін шикізаттың фармакологиялық тобын, оның қолдану жолдарын, препараттарын атаңыз.

Өз бетінше бақылауға арналған тест тапсырмалары

1. Долана гүлдерінен алынатын препарат:
A. сөл
B. шырын
C. тұндырма
D. құрғақ экстракт
E. “Коринфар” препараты

2. Құс таранның өсетін жері:
A. құрғақ құмды топырақтар
B. егістіктер, бақшалар
C. батпақты жерлер, су жағалары
D. орман шеттері, бұта арасын
E. тасты беткейлер

3. Несеп айдайтын дәрі-дәрмек ретінде пайдаланатын шикізат:
A. көк гүлкекіре
B. тікенді долана
C. шілтержапырақты шайқурай
D. айланшөп таран
E. құс таран

4. Шайқурай шөбінен алынатын препарат:
A. рутин
B. кверцетин
C. сөл
D. тұндырма
E. шырын

5.Долана жемістері ...  препарат ретінде қолданылады
A. қан тоқтататын
B. жүрек-қан тамыларының
C. өт айдайтын
D. витаминді
E. несеп айдайтын
6. Өсімдік шикізатының құрамында флавоноидтардың бар екендігін дәлелдеу үшін қолданылатын реакция:
A. “лактонды сынама”

B. кремневольфрам қышқылымен
C. “цианидинді сынама”
D. Молиш  реактивімен
E. микроайдау
7. Айланшөп таран шөбі ... препарат ретінде қолданылады
A. қақырық түсіргіш
B. несеп айдайтын
C. тыныштандырғыш
D. жүрек-қан тамырларының
E. қан тоқтатқыш

8. Монохроматикалық сәулеленудің белгілі бір толқын ұзындығында флавоноидтар ерітіндісінің оптикалық тығыздығын (жұтылу) анықтауға негізделген өсімдік шикізаттындағы флавоноидтар мөлшерін анықтауға қолданатын әдісті ... деп атайды
A. флюорометриялық
B. колориметриялық
C. гравиметриялық
D. спектрофотометриялық

E. потенциометриялық

9. Долана туысының дәрілік өсімдіктерінің тұқымдасы:
A. Lamiaceae

B. Fabaceae

C. Rosaceae 

D. Asteraceae 

E. Hypericaceae
10. Медицинада қолданылатын шикізаттан дайындалатын өсімдік аты Polygonum ...
A. aviculare

B. minor

C. mite

D. alopecuroides 
E. alpinum
11. Рутин флавоноидтар жіктелуі бойынша ... туындыларына жатады

A. флавон
B. флавонон
C. флавононол
D. флавонол
E. халкон
12. Шайқурай шөбінің флавоноидтар мөлшерін МФ ХІ басылымы бойынша анықтайтын әдіс:
A. титрометриялық
B. спектрофотометриялық
C. гравиметриялық
D. йодометриялық
E. фотоэлектроколориметриялық

13. Байкал томағашөбінің тамырларын ... препарат ретінде қолданылады
A. қан тоқтатқыш

B. витаминді
C. гипотензивті
D. несеп айдайтын
E. ангиопротекторлы

14. Өсімдік шикізатында флавоноидтардың бар екендігін дәлелдеу үшін МФ ХІ басылым бойынша қолданылатын реакция:
A. күйдіргіш натрмен
B. Люголь ерітіндісімен
C. концентрлі күкірт қышқылымен
D. алюминий хлоридімен
E. тотық темір хлоридімен

15. Құс таранның шикізаты ретінде ... қолданылады
A. шөбін
B. жапырақтарын
C. гүлдерін
D. тамырларын
E. жемістерін

16. Шайқурай шөбінің жинау кезеңі:
A. гүлдеу алдында
B. гүлдей бастағаннан жеміс берудің соңына дейін
C. гүлдеп тұрған кезінде
D. бүкіл вегетациялық кезең бойына
E. сабағы өсе бастаған кезеңінде

17. Жапон софорасынан рутин алу үшін қолданылатын шикізаты:
A. жапырақтары
B. қабығы
C. гүлдері
D. шанақтану
E. жемістері

18. Таран туысының өсімдіктерінің тұқымдасы:
A. Lamiaceae

B. Polygonaceae

C. Rosaceae

D. Asteraceae

E. Hypericaceae

19. Қосжапырақты гинкгоның шикізаты ретінде ... қолданылады
A. жемістері
B. қабығы
C. тамырлары
D. гүлдері
E. жапырақтары

20. Бұрыш таран шөбін ... мөлшері бойынша стандарттайды

A. кверцетиннің
B. кверцетинге есептегендегі флавоноидтар суммасының
C. рутиннің
D. рутинге есептегендегі флавоноидтар суммасының
E. 70% спиртпен сығылған экстрактивті заттардың

21. Батпақты ақшайырдың өсетін аймақтары:
A. құрғақ құмды топырақтар
B. кебетін батпақтар, дала
C. өзен жайылымдар
D. ылғалды қылқанды ормандар
E. тау өзендерінің жағалаулары

22. Егістік қуаңдәрінің шикізаты ретінде ... қолданылады
A. шөбін
B. тамырсабақтары тамырларымен
C. гүлдерін
D. тамырларын
E. тамырсабақтары мен тамырларын

23. “Фламин” және “Аренарин” препараттарының құрамындағы шикізат:
A. кәдімгі  түймешетен
B. қара ырғай
C. құмдық салаубас
D. дала қырықбуыны
E. батпақ ақшайыр

24. Түймешетен гүлдерін ... мөлшері бойынша стандарттайды

A. лютеолиннің
B. фенолкарбон қышқылдарының
C. флавоноидтар суммасының
D. 70% спиртпен сығылатын экстрактивті заттардың
E. флавоноидтар мен фенолкарбон қышқылдарының суммасының
25. Батпақ ақшайырды ... препарат ретінде қолданылады
A. гипотензивті
B. седативті
C. өт айдайтын
D. тер айдайтын
E. несеп айдайтын

26. Дала қырықбуының таралуы аймағы:
A. тек Қиыр Шығыста 

B. тек тропикалық елдерде
C. Қ.Р. барлық аймағында
D. тек Кауказда
E. тундра аудандарында

27. Лютеолин флавоноидтар жіктелуі бойынша ... туындыларына жатады

A. флавон
B. флавонон
C. флавононол
D. флавонол
E. халкон

28. Қара ырғайдың шикізаты ретінде ... қолданылады
A. шөбін
B. жапырақтарын
C. гүлдерін
D. тамырларын
E. жемістерін

29. Батпақ ақшайыр шөбінің флавоноидтар мөлшерін МФ ХІ басылымы бойынша анықтайтын әдіс:
A. титрометриялық
B. спектрофотометриялық
C. гравиметриялық
D. йодометриялық
E. фотоэлектроколориметриялық

30. Медицинада шөбі қолданылатын өсімдіктің аты Eguisetum ...
A. palustre

B. pratense

C. sylvaticum

D. arvense

E. fluviatile

31. Шегіргүл шөбі ... препарат ретінде қолданылады
A. қантоқтататын
B. витаминдік
C. қақырық түсіргіш
D. гипотензивті
E. өт айдайтын

32. Түймешетен гүлдерінен алынатын препарат:
A. тұндырма
B. танацехол
C. танакан
D. хологогум
E. травесил

33. Сасықшөп шөбі ... препарат ретінде қолданылады
A. қан тоқтататын
B. өт айдайтын
C. қақырақ түсіргіш
D. гипотензивті
E. седативті

34. Дала қуаңдәрінің тұқымдасы:
A. Lamiaceae
B. Caprifoliaceae

C. Rosaceae
D. Fabaceae
E. Asteraceae
35. Құмдық салаубас гүлдерінің флавоноидтар мөлшерін МФ ХІ басылымы бойынша анықтайтын әдіс:
A. титрометриялық
B. гравиметриялық
C. полярографиялық
D. спектрофотометриялық
E. фотоэлектроколориметриялық

36.Ononis arvensis – ... өсімдігігің латынша атауы
A. қара ырғай
B. батпақты ақшайыр
C. дала қуаңдәрісі
D. кәдімгі түймешетен
E. дала шегіргүлі

37. Сасықшөп жапырақтарының анатомиялық құрылысына тән ... жәй түкшелердің болуы
A. қалың қабырғалы, 3-5 жасушалы
B. жұқа қабырғалы, көпжасушалы, дөңсүйелді
C. жұқа қабырғалы, біржасушалы
D. шоқты
E. біржасушалы, көпжасушалы

38. Сасықшөп шөбінің жинау кезеңі:
A. шанақтану – гүлдей бастағанда
B. толық гүлдеу кезеңі
C. жеміс беру
D. гүлдей бастағаннан жеміс пісу аяғына дейін
E. сабақтың өсуі

39. Медицинада қолданылатын өсімдіктен дайындалатын шөп:
A. Leonurus glaucescens
B. Leonurus tataricus
C. Leonurus sibiricus
D. Leonurus cardiaca
E. Leonurus lanata
40. Суретте көрсетілген флавоноидтарға жататын қосылыс:

41. Салаубас гүлдері ... препарат ретінде қолданылады
A. седативті
B. кардиотоникалық
C. несеп айдайтын
D. өт айдайтын
E. іш жүргізетін

42. Гинкго жапырақтарынан алынатын препарат:
A. рутин
B. келлин
C. танакан
D. танин
E. пастинацин

43. Суретте көрсетілген изофлавон туындыларына жататын қосылыс:

44. Суретте көрсетілген формула:
A. лютеолиннің
B. рутиннің
C. гиперозидтің
D. кверцетиннің
E. кемпферолдың
45. Дала қырықбуын шөбі ... препарат ретінде қолданылады
A. седативті
B. өт айдайтын
C. несеп айдайтын
D. қақырық түсіргіш
E. тонусты көтеретін

46. Құс таран шөбінің негізгі әсер етуші заттары:
A. хромондар
B. флавоноидтар
C. фенолгликозидтер
D. кумариндер
E. лигнандар

47. Медицинада шөбін дайындайтын өсімдік:
A. Equisetum palustre

B. Equisetum sylvaticum
C. Equisetum pratense
D. Equisetum arvense
E. Equisetum fluviatile

48. Суретте көрсетілген флавонон туындыларына жататын қосылыс:
A.

49. Долана жемістерінен алынатын препарат:
A. шырын
B. “Курантил”

C. “Пастинацин”
D. рутин
E. сұйық экстракт

50. Құс таран шөбін … мөлшері бойынша стандарттайды
A. эфир майының
B. экстрактивті заттардың
C. илік заттардың
D. флавоноидтар суммасының
E. полисахаридтер суммасының

51. Гүлкекіре гүлдерінен алынатын препарат:
A. тұндырма
B. сөл
C. су тұнбасы
D. ұнтақ
E. шырын

52. Суретте … жапырағының анатомиялық құрылысы көрсетілген

A. дала шегіргүлі
B. шілтержапырақты шәйқурай
C. өзекті сасықшөп
D. құс таран
E. бұрыш таран

53. Құмдық салаубастың тұқымдасы:
A. Asteraceae
B. Apiaceae
C. Lamiaceae
D. Fabaceae
E. Ericaceae

54. Суретте көрсетілген формула:
A. кверцетиннің
B. кемпферолдың
C. гиперозидтің
D. кумариннің
E. рутиннің
55. Шайқурай шөбін ... препарат ретінде қолданылады
A. седативті
B. өт айдайтын
C. қабынуға қарсы
D. қақырық түсіргіш
E. несеп айдайтын

56. Жапон софорасы бутондарынан алынатын препарат:
A. тұндырма
B. құрғақ экстракт
C. псорален
D. рутин
E. келлин

57. Дала қырықбуын шөбін ... препарат ретінде қолданылады
A. спазмолитикалық
B. қақырық түсіргіш
C. өт айдайтын 
D. кардиотоникалық
E. несеп айдайтын
58. Флавон туындыларына жататын қосылыс:

59. Бұрыш таран шөбінің флавоноидтар мөлшерін МФ ХІ басылымы бойынша анықтайтын әдіс:
A. йодометриялық
B. фотоэлектроколориметриялық
C. спектрофотометриялық
D. гравиметриялық
E. нейтралдау

60. Шайқурай шөбінің әсер етуші заттары:
A. флавоноидтар
B. хромондар
C. кумариндер
D. лигнандар
E. фенолгликозидтер

61. Су таран шөбінен (бұрыш таран) ... алынады

A. флавоноидтар суммасы
B. рутин
C. сұйық экстракт
D. құрғақ экстракт
E. сөл

62. Шикізаты ретінде  “шөбі” жиналатын өсімдік:
A. Hypericum eleqans
B. Hypericum perforatum
C. Hypericum scabrum
D. Hypericum montanum
E. Hypericum hirsutum
63. Суретте көрсетілген флавонол туындыларына жататын қосылыс:
A.


B.


C.

D.


E.

64. МФ ХІ басылымына сәйкес шайқурай шөбін ... мөлшері бойынша стандарттайды
A. рутиннің
B. 70% спиртпен бөлінетін экстрактивті заттардың
C.  рутинмен есептегендегі флавоноидтар суммасының
D. сумен бөлінетін экстрактивті заттардың
E. гиперициннің
65. Сасықшөп шөбін ... препарат ретінде қолданылады
A. тыныштандырғыш
B. тонусты көтеретін
C. өт айдайтын
D. несеп айдайтын
E. қақырық түсіргіш

66. Суретте көрсетілген формула:
A. рутиннің
B. кверцетиннің
C. гиперозидтің
D. витексиннің
E. авикуляриннің
67. Суретте ... жапырағының анатомиялық құрылысы көрсетілген
A. шайқурай
B. бұрыш таран
C. шегіргүл
D. құс таран
E. сасықшөп

68. Сасықшөп шөбінен алынатын препарат:
A. спиртті тұнба
B. рутин
C. флавоноидтар суммасын
D. қою экстракт
E. шырын

69. Көк гүлкекіренің латынша атауы:
A. Gossipium hirsutum
B. Valeriana officinalis
C. Centaurea cyanus
D. Cassia acutifolia
E. Vaccinium vitis idea
70. Батпақты ақшайыр шикізатының химиялық құрамына ... кіреді
A. алкалоидтар
B. жүрек гликозидтері
C. витаминдер, флавоноидтар
D. хромондар
E. антрацентуындылары
Тест сұрақтарына жауаптар:

1-В; 2-В; 3-А; 4-D; 5-B; 6-C; 7-E; 8-D; 9-C; 10-А; 11-D; 12-B; 13-C; 14-D; 15-А; 16-C; 17-D; 18-B; 19-E; 20-B; 21-B; 22-D; 23-C; 24-E; 25-А; 26-C; 27-А; 28-C; 29-B; 30-D; 31-C; 32-B; 33-E; 34-B; 35-D; 36-C; 37-B; 38-А; 39-D; 40-B; 41-D; 42-C; 43-C; 44-А; 45-C; 46-B; 47-D; 48-А; 49-E; 50-D; 51-C; 52-B; 53-А; 54-E; 55-C; 56-D; 57-E; 58-А; 59-C; 60-А; 61-C; 62-B; 63-C; 64-C; 65-А; 66-B; 67-E; 68-А; 69-С; 70-С.

